
ILITSERSUUT

Kommunimut pilerssaarummut tapiliussaq sunaagami?

Kommunimut pilersaarummut tapiliussaq tassaavoq ingerlaavartumik suliarineqartartoq, 
taamaattumik kommunalbestyrelse Pilersaarusiornermut inatsit naapertorlugu 
(Pilersaarusiorneq aamma nunaminertat atorneqartarnerat pillugit Inatsisartut 
inatsisissaat nr. 17, 17. november 2010-imeersoq) pisussaavoq, kommunimut pilersaarut 
pisariaqartutigut malinnaatinneqartassaaq. Taamatut malinnaatitsisarnermi 
pilersaarummut tapiliussamut attuumassutilimmik kommunimut pilersaarummi 
allannguuteqartoqartillugu imaluunniit  ilanngussisoqartoqartillugu ingerlaavartumik 
isumagineqartarpoq. 

Kommunalbestyrelse kommunimut pilersaarummut tapiliussamik nunaminertamik 
atuinissamut sanaartukkanullu tunngasunik aalajangersagartalimmik taamaalilluni 
sukkulluunniit suliaqarsinnaatitaavoq. Taamaattorli taakku saniatigut 
Kommunalbestyrelse pisussaalluni, sukumiisumik aalajangersagartalimmik 
kommunimut pilersaarummut tapiliussaliussalluni: 

Nuna tamakkerlugu pilersaarusiornerup kommunillu pilersaarusiornerata 
piviusunngortinnissaanut qulakkeerinninnissaq pisariaqaraangat. 

Sanaartugassanik imaluunniit sulianut annerusunut pingaaruteqartunulluunniit 
nunaminertamik atugassiinnginnermi. 

Sanaartukkanik anginerusunik pingaaruteqarnerusunilluunniit 
ingutserilinnginnermi. 

Kommunimut pilersaarummut tapiliussaq marlunnik immikkoortortaqarpoq, nassuiaat
aamma maleruaqqusanut tunngasut.

Nassuiaammi kommunimut pilersaarummut tapiliussap siunertaa anguniagaalu, 
pissutsit immikkoortup iluani eqqaanilu pioreersut nassuiarneqarput. 

Malittarisassartaani pilersaarutip piviusunngortinnissaanut atatillugu, 
aalajangersakkat malinneqarnissaannik allassimavoq. Aalajangersakkat 
pingaarnertut inissillugit allanneqarput aammalu aalajangersakkat 
sukumiisunngorlugit allanneqarlutik. Aalajangersakkat tamarmik inatsisinut 
pituttugaapput, taamaattorli pissutsini immikkut ittuni, aalajangersakkanit 
sukumiisunit immikkut akuersissummik tunniussisoqarsinnaavoq. 

Tamanut nalunaarut

Inaarutaasumik atuuttuulersinneqarluni 17.7.2013-imi tamanut nalunaarutigineqassaaq. 

Pilersaarut sumi takuneqarsinnaava?

Pilersaarut Nunatta Atuagaateqarfiani atuarsinnaavat, kommunip nittartagaani 
aaneqarsinnaavoq www.sermersooq.gl, kommunip innuttaasunik sullissivianut 
imaluunniit Sanarfinermut Avatangiisinullu Ingerlatsivimmut Imaneq 20, 3900 Nuuk 
saaffiginnillutit pissarsiarisinnaavat, oqarasuaat 36 74 31.

NASSUIAAT 
Kommunalbestyrelsip Kommunimut 
pilersaarummut tapiliussaq 3C7-2, Sarfaarsuit 
Centeri inaarutaasoq atuuttuusorlu 
matumuuna saqqummiuppaa. 

Tunuliaqutaasoq
Siunnersuut una Kommunimut 
pilersaarummut tapiliussaq 3C7-2, Sarfaarsuit 
Centeri, inatsisitigut 
naapertuuttunngorssaanissamik 
siunertaqarpoq, uku pissutsit pillugit: 

Illoqarfiup ilaani aqquserngup 
allanngortinneqarnera,
Sanaartorfissat 2.3 aamma 2.4 allamut 
nuunneqarneri,

Sanaartorfissat 2.5 aamma 2.6 
peerneqarneri.

Inatsisinik naapertuuttunngorsaaniarneq 
kommunimi aalajangiunneqarsimasunik 
arlalissuarnik 
naammagittaalliuuteqartoqarsimaneranik 
tunngaveqarpoq, immikkoortoq 
Naammagittaalliut takuuk. 

Asseq 1) Qeqqata ilusaa. 

Matuma siuliini taaneqartut pingasut 
eqqaassanngikkaanni Kommunimut 
pilersaarummut tapiliussaq illoqarfiup ilaanut 
pilersaarut 3C7-1-imik taaneqartarnikup 
assigiinnarpaa. Allannguutit qasertunngorlugit 
allataapput, sinnerali taamaatiinnarneqarluni.  

Pilersaarutip tunuliaqutaa 

Kommunimut pilersaarut 2005 – 2014 
naapertorlugu Sarfaarsuarni illoqarfiup ilaani 
qitiusoqarfimmik Ilisimatusarfimmullu 
attuumassuteqartunik nuttaanik 
inissialiortitoqarsinnaanera 
kommunalbestyrelsip kissaatigaa. 

Asseq 2) Pilersaaruteqarfik.

Inissialiat sukisaarsartarfiup killingani 
ullumikkut illoqarfiup ilaani qitiusoqarfissap 
Ilisimatusarfiullu akornanniittumi 
sanaartorneqassapput.

Aammattaaq kommunimut pilersaarummut 
tapiliussaq nutaaq Illoqarfiup ilaanut 
pilersaarut 3C7-1 atuuttuusimagaluartumut 
aamma kommunimut pilersaarummut 
naapertuukkunnarsimasumut taarsiutaassaaq. 

Tamatuma saniatigut immikkoortumi bussit 
ingerlaarfii ilisimatusarfiup tungaanut 
toqqaannarnerusumik nutaamik 
aqqusinniortoqarnissaanut kommunimut 
pilersaarummut tapiliussaq 
qulakkeerutaassaaq.

Immikkoortup ilaa
Kommunimut pilersaarummut tapiliussaq 
avannaartungaani Manutuup Kiviallu 
tungaanni inissiaqarfiup, kitaatungaani 
Atertap tungaani inissiaqarfiup, 
kangiatungaani Qattaami ilinniartut 
inissiaqarfiata tungaanut kujammullu 
Sarfaarsuit tungaanut killeqarfeqarpoq. 

Pilersaaruteqarfiup immikkoortup ilaa 1 
sanaartorfigineqarnikuunngilaq,
immikkoortup ilaa 2-mili 
sanaartorfissaarunnikuulluni.  Inissiaqarfinniit 
pingasuniit ungalusimaneqarluni 
inissisimavoq. 

Pilersaarutip siunertaa 
imarisaalu
Qitiusoqarfik 
Kujataatungaani immikkoortup ilaani 
nunaminertaq Nuussuarmi centareqarfissamut 
immikkoortinneqassaaq,
tassanilu niuertarfeqassaaq immikkut ittunillu 
nioqqutaatilinnik niuertarfeqassalluni, 
namminersorlutik 
inuussutissarsiuteqartoqassaaq,
allafeqarfeqassaaq, aallarnisaasut 
illoqassapput, sutorniartarfeqassaaq, pisortat 
namminersortullu sullissiveqassapput 
atuuffinnillu allanik illoqarfiup ilaani 
qitiusoqarfinni nalinginnaasumik 
naammattoorneqarsinnaasunik aamma 
peqassaaq. Illoqarfiup ilaanut 
qitiusoqarfimmut attuumassuteqartumik 
bussinut unittarfiliortoqassaaq taannalu bussit 
Qinngutsinneersut Nuullu qeqqaneersut 
naapeqatigiittarfiattut atuutissaaq, 
taamaalilluni siunissami bussit ingerlaartartut 
unittarfiginiassammassuk. Siunissami bussit 
Qinngutsinneersut Nuup qeqqanut 
toqqaarnartumik ingerlasassanngillat 
taamaallaallu Qinngutsinniit bussillu 
unittarfiata akornanni ingerlaartassallutik. 
Taamaattumik ilaasut Nuuliartut bussit 
unittarfianni bussinut allanut ikisassapput. 
Illoqarfiup ilaata qitiusoqarfiani 
uummarissitsitsiniarluni niuertarfiillu 
matunerisa kingorna sumiiffik 
”toqunnginniassammat” illoqarfiup ilaani 
niuertarfiit qulaanni 
inissialiortoqarsinnaasariaqarpoq.

Inuusuttut illoqarfiat 

Asseq 3) Illoqarfiup ilaani kikkunnit tamanit 
ornigarluarneqartartut pioreersut. 

Ilisimatusarfiup kujataatungaani 
immikkoortup ilaa pingaarnerusumik 
inuusuttunut inissiaqarfinnut ilinniartunullu 
inissiaqarfinnut immikkoortitaassaaq. 
Nunatsinni Nuuk ilinniarfeqarfittut 
pingaarnersaanissaa kommunalbestyrelsimit 
anguniarneqarpoq. Ilisimatusarfik 2008-mi 
sanaartorlugu naammassineqarpoq. 
Taamaattumik ilisimatusarfiup qanittuani 
ilinniartunut pitsaasunik inissiaqarfeqarnissaa 
pisariaqartinneqarpoq.

Nuussuarmi pingaarutilik nutaaq 

Illoqarfiup ilaanut pilersaaruteqarfiusoq 
kujataa´tungaani maannakkut Nuussuup 
qeqqaniit Iggiaa/Malik aqqusaarlugu 
avannamut Ilisimatusarfissap tungaa 
titarnertut sangujoqilaartuunngitsutut
isigineqassaaq. Illoqarfiup ilaata qeqqa 
inuusuttullu illoqarfiat titarnermut nutaanik 
marlunnik ilasaataassapput taamaalillutillu 
titarnermut ikorfartuutaassallutik aammalu 
Sarfaarsuarni najugaqareersunut nuullutillu 
najugaqalersussanut qitiusumik 
katersuuffinngussallutik.  

Titarnermi sumiiffikkut nutaamik 
aqquserniornikkut pitsanngorsaasoqassaaq. 
Aqquserniornikkut sumiiffimmi inissiani 
najugaqartut aqqutissarissaarnissaat 
siunertaavoq, aammalu bussit 
ingerlaartarnissaannut Ilisimatusarfimmut 
ungasinngitsumik aqqusinikkut 
attaveqalissalluni. 

Tamatuma saniatigut sumiiffimmi 
pisuinnarnut aqqusineeraliortoqaassaaq.
Pisuinnaat aqquserngat Ilisimatusarfimmut, 
inuusuttut illoqafiannut, niuertarfissamut, 
Malimmut, Iggiaanut attaveqassaaq, 
maannakkullu Nuussuup qeqqani pisuinnaat 
aqqusineriigaanut attaveqassalluni.

Sanaartukkanik ilusilersuineq inissitsiterinerlu 

Sanaartugassat pilersaarut sumiiffimmi 
naqerliumanermik aallaveqarnissaa 
aalajangersagaavoq, tassa imaappoq nuna 
malunnaateqarluartoq aammalu kangimut, 

kimmut avannamullu sanaartukkat 
malunnaateqarluartut, taakkulu ataatsimut 
sumiiffimmik ungalusimannittuussaapput. 
Sumiiffik napillugu erngup aqquteqassaaq. 
Erngup aqqutaa saputip mikisup qaani nunap 
qaanut inissitaavoq, taamaalilluni sumiiffik 
avannamut kujammullu ”nalinginnaasumik” 
avissallugu.

Illoqarfiup ilaani niuertarfik marlunnik 
etageqartinneqassaaq. Niuertarfik 
qaqqasunnamut, kangia´tungaaniittumut, 
sananeqassaaq taamaalillunilu niuertarfiup 
saavani illoqannginnersamik 
pilersitsoqassaaq. Niuertarfiup qulaani 
inissiaqarfiit napasuliami marluk tallimaniit 
qulingiluat angullugit quleriit 
sananeqarsinnaapput taakkulu sumiiffimmut 
ilisarnaataassapput. Inissiat Iggiaanut 
isikkiveqassapput.

Asseq 4) Illoqarfiup ilaanit siunissami 
illoqarfimmi pingaarnersassaq. 

Sumiiffiup avannaa´tungaani inuusuttut 
illoqarfiat sumiiffimmi qorsuusumi angisuumi 
sukisaasartarfiup eqqaanut killeqartillugu 
sanaartorfissatut tunniunneqassaaq. Inissiat 
inissiaareersut isikkiviat eqqarsaatigalugit 
inissinneqassapput. Inissiat unnukkut 
seqinnerfigineqartassapput aammalu 
sumiiffimmi qorsuusumut angisuumut 
isikkiveqassallutik.

Inissiat avannamut kippasinnerpaamiittut 
illutut uilukutsukkutaatut ittuunissaat 
pilersaarutigineqarpoq, taakkulu sumiiffimmi 
illunut uilukutsuukuutaanut pioreersunut 
naleqqussarneqassapput. Illunit 
uiulukukutsukkutaaniit sumiiffimmut 
qorsuusumut toqqaannartumik aqquteqassaaq.  

Inissiat sumiiffiup kangia´tungaaniittut inuu-
suttut inissiaattut kollegietullu 
pilersaarutigineqarput. Inissiat illoqarfiup 
ilaani niuertarfimmut qaninnermiittut 
utoqqarnut innarluutilinnulluunniit 
pilersaarutaapput. Utoqqaat innarluutillillu 
ulluunerani inissianiittartussat 
nunaminertamut qorsuusumut 
isikkivigissaassapput aammalu illoqarfiup 
ilaani niuertarfimmut pisiniarnissaminnut
sammisaqariartornissaminnullu 
ajornanngitsumik aqquteqassalutik.  

Init kikkunnilluunniit 
iserfigineqarsinnaasut – illoqarfimmi 
inuuneq
Niuertarfiit  illoqannginnersap tungaanut 
sammisut igalaaqassapput takutitsiviusinnaasunik 
taamalillutillu aqqusinermi inuuneqarneranik 
qaamaneqarneranillu takutitsisooqataassallutik. 
Niuertarfiup saani illoqannginnersaq illoqarfiup 
ilaani katerisimaartarfittut atuutissaaq, tassani 
ilaatigut atornikuerniartoqarsinnaassaaq, 
isiginnaartitsisoqartarluni illoqarfiullu ilaani 
nalliuttorsiualaartoqartassalluni (byfest) 
sumiiffimmi najugaqartut illoqarfiup ilaata 
qeqqanukarusuttarniassammata aammalu 
niuertarfiit nioqqutissaateqarluatut sullissiviillu 
pisianiartoqarnissaminnut 
tunngavissaqalerniassammata. Qitiusumik 
niuertarfiup qaatigutanik inissiinikkut illoqarfiup 
ilaata qeqqa uummarissunngortissavaa 
qaamaneqalersillugulu aammalu sumiiffik 

najussallugu toqqissisimanartunngortissallugu. 
Illoqarfiup ilaata qeqqani init atortorissaarutillu 
kikkunniilluunniit tikinneqarsinnaasut
pitsorluttunit assakaasulinnillu issiavilinnit 
tikinneqarsinnaassapput.

Nunaminertami qorsuusumi titarneq pisuinnaallu 
aqqutaat atuarlugu/sinerlugu 
aneertoqarsinnaassaat 
sammisassaqarfiusinnaallunilu. Arsartarfissamut 
pinnguartarfissamullu nunaminertamik 
tunniussisoqassaaq, taamaalilluni sumiiffik 
uummarissunngortinneqassaaq illoqarfiullu ilaanit 
allanit inuusuttunit ornigarneqartassalluni.  

Immikkoortumi qorsoqarfiusup pitsaaqutai 
pingaarnerit qanilaassusermik sakkortussusermillu 
imaqarput. Immikkoortoq isikkiveqanngilaq 
namminerli assigiinngiiaartunik peqarluni tasernik 
kuunnillu. Sanaartukkat immikkoortunut 
qorsuusunut ilummut sangutiterput, tamassumalu 
qanoq pingaaruteqartiginera 
ersersinniarlugulusooq, immikkoortortaq 
qorsuusoq tamanna inissiaqarfimmit 
soqutiginartutut suli qiviartariaqarmat. Ilutigalugu 
najugaqartut amerlasuut inuusuttuussammata 
meeraallutillu pinnguarnissamut 
taamaaniinnissamullu periarfissat assigiinngitsut 
piumasaqaataapput. Taamaammat immikkoortup 
qorsuusup suliarineqarnerani soqutigisallit arlallit 
pisariaqartitaat qiviarneqassapput: sumiiffimmi 
masarsuup pioreersup 
piujuaannartinneqarneratigut, nunamik 
isigisaqarnerup allanngorartuunissaa, nunamilu 
pinnguartarfiusinnaasutut,
ajornaquteqanngitsumik sumiiffimmi 
angalaarsinnaaneq kiisalu timersornikkut 
sammisassaqarfiusinnaasunik nutaanik 
pilersitsinerni.

Figur 5) Ilusissaliorfik. 
Centeriliortoqarsinnaaneranut ilusissaanut 
ilitsersuut

Nunaminertat sanaartorfigineqanngitsut 

Piiaanermi sanaartorfigissaanermilu issoq 
pioreersoq, ”kulti qorsuusoq” sapinngisaq 
tamaat piutiinnarneqassaaq imaluunniit imatut 
inissinneqassalluni sanaartornermut atatilligu 
uterteqqinneqarsinnaassalluni.

Taamaalilluni sumiiffiup nalinginnaasumik 
isikkua qulakkeerneqassaaq aammalu 
sumiiffik sanaartorfittut isikkoqarnani 
sukkasuumik naammassineqarsimasutut 
naggorissutullu isikkoqassalluni. 

Sumiiffimmi sukisaartarfioreersup 
pitsaassusaa, ajornartinnagu, sanaartornernut 
ilanngutitinneqassaaq. Sanaartorfigissaanerni
sanaartornernilu nuna sapinngisaq tamaat 
innarlernaveersaarneqassaaq. Nuna innarligaq 
isikkuatut isikkoqarteqqinneqalissaaq 
aammalu sumiiffimmi qaartiternerlukut 
qaartiterinermi assartuinermilu 
siammaassimasinnaasut piiarneqassapput. 

Sumiiffikkut aqqusineq nutaaq sinerlugu 
kussiortoqassaaq.

Pilersaarummut allamut 
tunngasut

Nunamik pilersaarusiorneq  
Kommunimut pilersaarummut tapiliussaq 
nunamik pilersaarusiorneq atuuttoq malillugu 
suliarineqarpoq.

Kommunimut pilersaarut 2005-2014 
Immikkoortoq Kommunimut pilersaarummut 
tapiliussami pineqartoq 2005-imiit 2014-imut 
Kommunimut pilersaarummi illoqarfiup ilaa 
3C7-imiittutuulli immikkoortitaavoq. 

Illoqarfiup ilaanut pilersaarutit 
atuuttut atorunnaarsinneqarnerat 
Kommunimut pilersaarummut tapiliussaq 
3C7-2-p iniaarutaasumik 
akuersissutigineqarneratigut tamanullu 
nalunaarutigineqarneratigut, illoqarfiup 
ilaanut pilersaarut 3C7-1 
atorunnaarsinneqassaaq.

Naammagittaalliut 
Suliap ingerlannneqarnera: 

Tunngaviusoq

Illoqarfiup ilaanut pilersaarut 3C7-1-itut 
siullermi taaneqartumi ilaatigut 
aalajangersarneqarsimallutik, immikkoortumi 
nunap ilusaa atuarlugu avannamut 
kujammullu sammisumik nutaamik 
aqqusinniornissaq kiisalu sanaartorfissat 
nutaat arlaqartut inissaat, matumani 
sanaartorfissat sisamaasuth 2.3, 2.4, 2.5 
aamma 2.6 ilanngullugit. Asseq 7 takuuk. 

Immikkoortumi nutaamik aqqusinniornermut 
atatillugu paasinarsivoq sanaartornermi 
teknikkitaatigut
iluarsiissuteqartoqartariaqartoq, taamaalilluni 
kangisinnerusumiilersillugu – 
aqqusinniorfissamik allannguineq 
pilersaarummi sanaartorfissianut 

Asseq6) Qorsuusumi masarsoqarfik nalinginnaasumik 
pinnguartarfiuvoq. 

qalleraattutullusooq ilernerannik 
kinguneqarpoq.
Asseq 8 takuuk. 

Tamatuma kingunerisaanik kommunimi 
Sanarfinermut Avatangiisinullu 
Ingerlatsivimmit nalunaarutigineqarpoq, 
sanaartorfissat 2.5 aamma 2.6 
atorunnaarsinneqassasut, sanaartorfissallu 2.3 
aamma 2.4 kangisinnerusumut 
nuunneqassasut.

Asseq 7)  Illoqarfiup ilaani pilersaarut 3C7-1, 
siulleq 

Asseq 8) Kommunimut pilersaarummut 
tapiliussaq 3C7-2, nutaaq  

Kommunimi aalajangiunneqartut 
pillugit naammagittaalliut 

Tassunga tapiliullugu Namminersorlutik 
Oqartussat kommunimi suliamik 
suliaqarnermi kukkuluttuutinik arlalinnik 
uparuaateqarpoq, kommunilu piumaffigalugu 
pisariaqartutigut nutaamik aalajangiissasoq.  

Inerniliussaq 

Iluamik oqaatigalugu tamanna isumaqarluni, 
illoqarfiup ilaani pilersaarummut siullermut 
pisariaqartutigut allannguutissanik 
imaqartinneqartussamik nutaamik 
kommunimut pilersaarummut 
tapiliussaliortoqartariaqartoq, – tassani 
ilanngunneqassallutik aqquserngup 
inissisimaffissaa sanaartorfissallu – 
sanaartorfissanut 2.3-mut 2.4-mullu 
nunaminertamik atugassiissuteqarnissami 
aalajangersaanissamut tunngavissatut 
atorneqassallutik. Nutaamik 
aqqusinniortoqarnissaanut sanaartorfissanullu 
2.3-mut 2.4-mullu nunaminertamik 
atugassiisarnerup matumuuna inatsisitigut 
naapertuuttunngorsaasoqassaaq.
Pilersaarusiornermut inatsit § 61, imm. 1 
takuuk.

Nunami qanganitsat 
Sumiiffimmi qanganisaqartoqarneranik 
Kommuneqarfik Sermersuumi 
ilisimasaqartoqanngilaq. 

Immikkoortup ilaani nunamik suliaqarnerit 
Eqqissisimatitsisarneq aamma allatigut 
kulturikkut eriagisassanik kulturikkut 
kingornussatut illersuineq pillugu Inatsisartut 
inatsisaat nr. 11, 19. maaji 2010-imeersup 
ataaniipput.

Nunamik suliaqarnermi qanganitsanik 
nassaartoqarpat qanganitsat attorneqarnerat 
apeqqutaatillugu suliat unitsinneqassapput 

tamatumalu kingorna Nunatta 
Katersugaasivianut attaveqartoqassalluni.

Teknikkikkut pilersuineq 
Kuuffissuarnik, imermik innaallagissamillu 
pilersuutit nunap iluatigoortinneqassapput.

Pissutsit immikkut ittut allatut 
iliuuseqartitsinnaatillugit nunaminertaq 
aqqusersuutiniittoq sanaartorfigineqaranilu 
qajannaallisaaffigineqassanngilaq.
Aqqusersuutinik allanngortiterisoqassappat 
tamanna aqqusersuutinik piginnittumut 
aningaasartuutaassanngilaq aammalu 
aqqusersuutinik piginnittup malittarisassaatai 
malinneqassapput. 

Kiassarneq:

Nukissiorfiit malittarisassaataat malillugit 
sumiiffimmi kiassaariaaseq 
aalajangersarneqassaaq.

Imeq:
Sumiiffik pisortat imermik pilersutaannut 
attavilerneqassaaq 

Imikoq:

Imikoq tamarmi pisortat kuuffissuataannut 
kuutsinneqartassaaq. Illuliat nutaat pisortat 
kuuffissuaataannut attavilerneqassapput. 
Nunap qaata imiata, kussinerni imeq illullu 
qaliaasa qaavanni imeq kuuffissuarnut 
kuutsinneqassanngilaq kisiannili 
sanaartukkanut, aqqusinernut, pisuinnaat 
aqqutaannut, nunaminertanut 
sanaartorfigineqanngitsunut assigisaannullu 
illoqarfiup ilaanut 
pilersaaruteqarfiusumiittunut taassumalu 
avataaniittunut – assersuutigalugu kussianut - 
ajoqutaanngitsumik allamut 
kuutsinneqassalluni.

Eqqagassalerineq:

Kommunimut pilersaarummut tapiliussaqarfik 
Kommuneqarfik Sermersuup sukkulluunniit 
atuuttussatut eqqagassalerinermut 
aaqqissuussaanut ilaavoq. 
Inissiani tamani eqqavilersuisoqassaaq 
imaluunniit eqqakkanut containerip inissaanik 
immikkoortitsisoqassalluni. 

Sanaartorfigissaaneq:

Inissiat eqqaanni tamani eqqaaviit 
atorneqassapput imaluunniit eqqaavinnut 
containeriusunut inissamik 
immikkoortitsisoqassaaq. Sumiiffimmi 
siunissami sanaartortitsisuusussat illunillu 
piginnittuusussat namminneerlutik 
sumiiffimmi sanaartugaareersunik 
ingitserineq isumagissavaat, tassunga 
ilanngullugu aqqusersuutaareersunik 
allanngortiterineq aqqusersuutinilluunniit 
nutaanik sananeq namminneq 
aningaasalersussavaat. 

INATSISITIGUT SUNNIUTIT

Pilersaarutip inatsisitigut 
inaarutaasumik sunniutai 
Kommunalbestyrelsi kommunimut 
pilersaarutip naammassineqarnissaanut 
sulissaaq, ilanngullugu nunaminertanik 
atugassiinerni, tak. (Pilersaarusiornermut 
inatsit § 29).

Kommunimut pilersaarummut tapiliussap 
inaarutaasumik akuerineqarneranik tamanut 
nalunaaruteqarnerup pereernerani, inatsisinik 
imaluunniit pissutsinik piviusunik 
tunngaveqarluni kommunimut pilersaarutip 
aalajangersakkanut immikkoortuanut 
imaluunniit nunaminertanik tunniussinermi 
atugassarititaasunut akerliusunik 
pilersitsisoqassanngilaq.
(Pilersaarusiornermut inatsit § 30).

Immikkulli pisoqartillugu aalajangersakkanit  
ataasiakkaanit allatut ittumik immikkut ittu- 
mik akuersissuteqartoqarsinnaavoq. Aala- 
jangersakkanit malunnaatilimmik allaaneru-
sumik atuineq nutaamik kommunimut piler-
saarummut tapiliussamik suliaqarnissamik 
pisariaqartitsissaaq. (Pilersaarusiornermut
inatsit § 50).

Nunaminertamik, illuni sanaartukkanillu 
inatsisit naapertorlugit maannamut atuisarneq 
ingerlaannarsinnaavoq, akerlianilli 
assersuutigalugu atuinermik allannguinissaq 
nutaamilluunniit sanaartornissaq kommunimi 
pilersaarummut tapiliussamut 
akerliussanngilaq.

Kommunimut pilersaarummut tapiliussami 
nunaminertat, illut sanaartukkallu ilaatin-
neqartut pilersinneqarnissaat 
ilaatinneqarnerisigut imaanngilaq taakku 
ilumut pilersinneqarnissaat. 

Piffissaq oqalliffiusoq 
aamma Akuersissuteqarneq 
Siunnersuut, Kommunimut pilersaarummut 
tapiliussaq 3C7-2,sapaatip akunnerini 
arfineq’pingasuni piffissami 14.11.2012 – 
9.1.2013-imi tamanut 
tusarniutigineqarnikuuvoq.

Oqallisissiarineqarnerani tusarniummut 
akissuteqaatit sisama tiguneqarput. 

Kommunimut pilersaarummut tapiliussaq 
Kommunalbestyrelsip  11.6.2013-imi 
ataatsimiinnermi eqqartorpaa , Kommunimut 
pilersaarummut tapiliussatut 
siunnersuummullu 
saqqummiunneqaqqaarsimasumiit 
sanilliullugu aaqqissuisoqarfimmiit 
allannguutit arlaqartut ilanngullugit 
akuersissutigineqarluni.

Ineqarnermut, Attaveqarnermut 
Angallannermullu
Naalakkersuisoqarfik (IAAN – nuna 
tamakkerlugu pilersaarusiortarneq) 
pilersaarummut tunngatillugu 
aaqqissuisoqarfiimmit 
allannguisoqarnissaanut
pissutissiisunik arlalinnik 
innersuussuteqarpoq.

Kommunimut pilersaarummut tapiliussaq 
inaarutaasumik atuutilersinneqartutut  
17.7.2013-imi tamanut 
nalunaarutigineqarpoq.

.

AALAJANGERSAKKAT 
Pilersaarusiorneq aamma nunaminertat 
atorneqartarnerat pillugit Inatsisartut inatsisaat 
nr. 17, 17. novembari 2010-meersoq 
naapertorlugu Kommunalbestyrelsip 
immikkoortup ilaani tullinnguuttuni 
aalajangersakkat pingaarnerit sukumiisullu 
kommunimut pilersaarummut tapiliussami 
matumani ilaatinneqartut aalajangersarpai. 

Aalajangersakkat aalajangersakkanut
pingaarnernut aamma sukumiisumik 
aalajangersakkanut agguataagaapput. 

AALAJANGERSAKKAT 
PINGAARNERIT

§ 1   Immikkoortumi atuinissamut 
siunertaa

Immikkoortup atorneqafissaa tulliuttunut 
immikkoortitaavoq: 

- Sumiiffiup tullinnguuttunut 
makkununnga atorneqarnissaa 
aalajangerneqarpoq.

- Sumiiffimmi 
pisiniarfiliortoqarsinnaanera sooorlu 
niuertarfiit immikkut nioqqutissaatillit 
nalinginnaasullu, sutorniartarfiit, café, 
passusisarfiit, namminersortut 
inuussutissarsiutaat (allaffiit, 
sillimmasiisarfiit, illunik 
tuniniaasartut, eqqartuussissuserisut, 
illussanik titartaasartut, ingeniørit 
assigisaallu), namminersortut 
sullissivii, suliffeqarfiit mikinerusut 
avatangiisinik mingutsitsinngitsut, 
pisortat sullissivii allaffeqarfiilu, 
kulturimut siunertallit, sunngiffimmut 
siunertallit ilinniartitsinermut, 
paaqqinnittarfinnut, kiisalu inissiat 
biilinullu inissiisarfiit. 

- Immikkoortup asiariarfittut 
atorneqarnera eqqarsaatigalugu 
inissialiornissaq. 

- Nutaamik sanaartornermi 
immikkoortumi inissiaareersut 
isikkivii sapinngisamik 
eqqarsaatigineqassasut. 

- Sarfaarsuarmiunut tamanut 
katerisimaartarfiunera kiisalu Iggiaata 
tungaanut isikkiveqarnera 
eqqarsaatigineqassaaq. 

Ilimmarfimmiit Saarfaarsuarnilu 
inissiaqarfimmiit Iggiaata tungaanut 
isikkiveqarnissaa qulakkeerneqassaaq.
Tamatuma saniatigut qitiusoqarfiup 
sumiiffiullu taassuma avatangiisaaniit 
isikkiveqarnera
allanngortinneqassanngilaq.

- Immikkoortup qorsuttaani 
arsaattarfeqarnissaa allanillu 
sammisassanut atortoqarnissaa. 

- Immikkoortumiit eqqaani illoqarfiup 
ilaanut aqqusineeraqarnissaa. 

- Orsiisarfimmut atasumik 
iluarsaassisarfiliortoqarsinnaanngilaq/ 
sannaviliortoqarsinnaanngilaq.

§ 2  Nunaminertanik 
sanaartukkanillu atuineq 

2.1     Immikkoortup ilaa 
          ilanngussaq 1-imi takutinneqartutuut  
          killilersorneqassaaq, 9,7 ha-ip
          missaanitullu annertussuseqassalluni.  
          Ilanngusaq 1 takkuk. 

2.2    Immikkoortup ilaa  
immikkuualuttunngorlugu 
agguarneqassaaq, nutaanillu marlunnik 
sanaartofissalerlugu. Ilanngusaq 1 
takkuk.

2.3    Sumiiffimmi namminersorluni 
inuussutissarsiutinik, qitiusoqarfimmut 
siunertaqartunik pisortallu 
suliffeqarfiutaannik, tassunga 
ilanngullugu kollegienik, 
sanaartortoqarsinnaavoq. Tamatuma 

saniatigut bussinut allanut ikisarfimmik 
atortorissaarutitalimmik.    

2.4    Sanaartorfissiami 1.1-imi init alliit 
tullinnguuttunut makkununnga 
atorneqassapput: 

qitiusoqarfittut siunertat sooorlu 
niuertarfiit immikkut nioqqutissaatillit 
nalinginnaasullu, sutorniartarfiit, café, 
passusisarfiit, namminersortut 
inuussutissarsiutaat (allaffiit, 
sillimmasiisarfiit, illunik tuniniaasartut, 
eqqartuussissuserisut, illussanik 
titartaasartut, ingeniørit assigisaallu), 
namminersortut sullissivii, suliffeqarfiit 
mikinerusut avatangiisinik 
mingutsitsinngitsut.  

kikkunnut tamanut siunertanut soorlu 
sullissineq allaffiillu, kulturimut siunertat, 
sunngiffimmut siunertat, atuarti- 
tsineq, pisortat suliffeqarfiutaat. Quleriinni 
allani sanaartorfissiaq 1.1-imi § 3.1-mi 
taaneqartutut siunertat assinginut 
atorneqassapput kiisalu inissianut. 

2.5    Immikkoortumi pisariaqartutigut 
pilersuisoqarsinnaaqqullugu
sanaartorfissaq 1.2 teknikkikkut 
atortulersuutinut atorneqarsinnaavoq. 

2.6 Immikkor mmikkoortup ilaani 2-mi  
sanaartorfissiat 2.1-2.4  immikkoortup 
ilaani 2-mi qanittunik pukkitsunik, 
uigulukuttunik, uiguleriinnik 
ataatsimoortunillu imaluunniit 
quleriinnik inissialiornermut 
atorneqassapput. Inissiat sanaartorfinni
pingaarnertut inuusuttut inissiaannut, 
kollegienut imaluunniit utoqqarnut 
innarluutilinnullu inissianut 
atorneqassapput.

2.7     Sanaartorfissiat 2.7, 2.8, 2.9 
immikkoortup ilaani 2-mi eqimasunik 
pukkitsunik, uigulukuttunik, 
uiguleriiaanik ataatsimoortunilluunniit 
sanaartorfiussapput. Sanaartorfissiat
pingaarnertut inuusuttut inissiaannut, 
kollegianut imaluunniit utoqqarnut 

innarluutilinnulluunniit
atorneqassapput.

2.8 Sannaartorfissiat 2.10 aamma 2.11 
immikkoortup ilaani 2-mi, eqimasunik 
pukkitsunik, uigulukuttunik 
uiguleriiaanik  ataatsimoortunilluunniit 
sanaartorfigineqassapput.

2.9 Sumiiffimmi suliffeqarfinnik immikkut 
ittumik mingutsitsisunik 
pilersitsisoqassanngilaq,
nuiertarfimmulli atasunik 
pujooriviliortoqarsinnaavoq,
neqaarniafiliortoqarsinnaalluni
nerisassaarniarfiliortoqarsinnaallunilu.

2.10 Innaallagiissamut sakkortusaavinnik 
teknikkimullu tunngasunik allanik  
ilanngussaq 1 –imi takutinneqartutut, 
immikkoortup ilaani 1-imi 
innaallagissamut sakkortusaaviit 
teknikkimullu tunngasut 
sanaartorfissiaq 1.1-imi imaluunniit 1.2-
mi inissillugit pilersinneqassapput. 

§ 3  Sanaartoriaaseq, inissisimaffik 
annertussuserlu

3.1 Sanaartorneq sanaartorfissat iluini 
kisimi pisassaaq, soorlu ilanngussaq 1-
mi takutinneqartoq. 

3.2 Sanaartugaq 1 – 12-nik 
quleriinngorlugu sananeqarsinnaavoq. 

§ 4  Immikkoortup ilaani inissaq 
sinneruttoq

4.1 22.000 etagemiiterit initutigisunik 
sanaartortoqarsinnaavoq,
taakkunannga 12.000 inissialiornermut 
siunertaqartunut atorneqassapput 
aamma 10.000 etagemeterit 
qitiusoqarfimmut
atorneqarsinnaallutik 

4.2 Kommunimut pilersaarummut 
tapiliussami matumani sanaartorfissat 
tamakkerpata, immikkoortumi 
sanaartorfissaarutivissaaq 

§ 5  Immikkoortup ilaani aqquserngit 
aqqusineeqqallu

5.1 Borgm. Anniitap Aqquserngani Peter 
Tharup Høgehip Aqqutaani / Maliup 
eqqaani Qarsumi nermallaap 
tungaaniit immikkoortup ilaata 
tungaanut aqqusinniortoqassaaq. 

§ 6  Illoqarfimmik nutarsaaneq 
isaterinerlu

 6.1     Immikkut ittumik piumasaqaatiiaq- 
           anngilaq 

AALAJANGERSAKKAT 
SUKUMIISUT 

§ 7  Sanaartukkat/Illut 
inissinneqarnerat
(Immikkuualuttoq 1 aamma 2) 

Immikkuualuttoq 1
7.1 Nutaamik sanaartorneq 

sanaartorfissatut §§ 2.4 aamma 2.5-imi 
taaneqartut iluini kisimi pissinnaavoq. 
Ilanngussaq 1 takuuk. 

7.2      Sanaartorfimmi 1.1-imi      
     qiterisaqarfiusussamik   
     sanaartortoqarsinnaavoq (takuuk
     §3.1)  portunerpaaffimmigut kote 26
     angullugu. 

7.3       Sanaartorfissiaq 1-imi qitiusoqarfiup  
            qaani, soorlu § 7.2-imi taaneqartoq,      
            inissiarsuit portusuut marluk  
            tamarmikportunerpaaffimmikkut 52  
            meterinik sinniinngitsut  
            sananeqarsinnaapput . 

Portusuut marluk ilan-ngussaq 1 –imi 
taaneqartut malillugit 
sananeqarsinnaapput annerpaamik 
quleriit 12-t. 

7.4 Immikkoortumi pilersuinissami 
pisariaqartunik sanaartorfissaq 1.2 
teknikkikkut atortulersuutinut kisimi 
atorneqassaaq.

Immikkuualuttoq 2
7.4.1 Imikkuualuttoq 2-mi nutaamik 

illuliortoqassappat §2.5-imi 
sanaartorfissatut taaneqartut iluini 
kisimi pissaaq. Ilanngussaq 1 takuuk. 

7.5 Immikkoortup ilaa 2-mi nutaamik 
sanaartorneq ilanngussaq 2-mi 
sanaartorfissatut takutinneqartut iluini 
kisimi pissaaq. 

7.6 Immikkoortup ilaani 2-mi 
sanaartukkat

nutaat tullinnguuttuni imatut 
portunerpaaffilerlugit
aalajangersarneqarput:

Sanaartorfissiaq 2.1 41 kote
Sanaartorfissiaq 2.2 41 kote 
Sanaartorfissiaq 2.3 41 kote 
Sanaartorfissiaq 2.4 41 kote 
Sanaartorfissiaq 2.7 32 kote 
Sanaartorfissiaq 2.8 30 kote 
Sanaartorfissiaq 2.9 30 kote 
Sanaartorfissiaq 2.10 30 kote 
Sanaartorfissiaq 2.11 30 kote

7.6       Sanaartorfissiani 2.1-2.4 sanaartugaq 
quleriinnik 4-nik 
qulereeqartinneqassaaq
sanaartorfissianilu 2.7-2.11-imi 
quleriit 2-t. Quleriit 
amerlassusilernerinut nunataata 
ajornartinngippagu kælderi quleriit 
amerlassusiinut 
ilanngunneqarsinnaavoq

          Init quleriit nassuiarneqarneri,  
assersuutigalugu nunap ilusaa 
naapertorlugu naqqup iluani inissamik 
tuisinnaaneq  

 8  Sanaartukkat/Illut silataasa 
isikkui

Illut silataat 
8.1 Niuertarfiit initaasa alliit igalaavi illup 

silataata takissusiisa minnerpaamik 
75%-erissavaat. 

8.2 IIlut silataasa igalaavi 
assiaqusersorneqassanngillat. 
Assiaqutit akorni ammasut 
akuerineqarsinnaapput

Isertarfik 

8.3 Immikkoortup ilanni 1-imi 
sanaartukkat pisinianut 
isertarfiit/isertarfii pingaarnerit 
nunamut tunngassapput.  

Allagartarsuit
8.4 Allagartarsuit illup ilaatutillullu 

titartarneqarnerata isikkuanut 
ataatsimoortutut 
isikkoqalersinneqassallutik.

8.5 Illuni ataasiakkaani illumi 

suliffeqarfimmut
attuumassuteqartuinnarnik 
allagartarsualersuisoqassaaq. 

Silaannarissarfiit 
8.6 Silaannarissarfiit assigisaallu illup 

ilaattut illullu titartarneqarnerata 
isikkuanut ataatsimoortutut 
ilanngunneqassallutik.

§ 9  Aqquserngit-, pisuinnaat 
aqqutaat biliinullu inissiisarfiit 

9.1 Ilanngussami 1-imisut. 
takutinneqartutut aqqusinermut 
nutaamut A-A-mut nunaminertamik 
tunniussisoqassaaq. Aqqusineq 
sanimut tamakkiisumik 14 meterinik 
silissusilerlugu, biilit ingerlaarfisaat 8 
meter aamma pisuinnaat aqqutaat 2 
meter tunniunneqassaaq. 

9.2 Ilanngussami 1-imisut takkutinneq- 
artutut inissiaqarfinnut aqqusinermut 
nutaamut C-D-mut nunaminertamik 
tunniussisoqassaaq. Aqqusineq sanimut 
tamakkiisumik 6,5 meteriussaaq, biilillu 
ingerlaarfissaannut 5,5 meterisut 
silitsigisoq tunniunneqassaaq. 

9.3 Illut aqquserngup qeqqanut minnerpaamik 
imatut ungasitsigisumiissapput: 

Qarsoq (Qinngutsinnut aqqusineq 
nutaaq):
a) Sanaartukkat nipimut misikkarissut: 
40 meter 
b) Sanaartukkat nipimut 
misikkarissuunngitsut: 20 meter 

Aqqusineq A-B: 10 meter 
Inissianut aqqusineq C-D: 7.5 meter 

9.4 Imatut amerlatigisunik biilinut inissii- 
sarfiliortoqassaaq:

Inissiamut ataatsimut 50 m2-itut angiti- 
gisumut, 50 m2-imilluunniit 
mikinerusumut inissiisarfik affaq. 

Inissiamut 50 m2-imit anginerusumut 
inissiisarfik ataaseq. 

Kollegieni ineeqqamut 
ilinniagaqartulluunniit inissiaannut 
ataatsimut inissiisarfik 0.2. 

Niuertarfinnut immikkut 
nioqqutissaatilinnut, namminersorluni 
inuussutissarsiuteqartunut,
sutorniartarfinnut assigisaannullu 50 
m2-inut inissiisarfik ataaseq. 

Niuertarfimmut nalinginnaasumut 25 
m2-imut inissiisarfik ataaseq. 

Allat atuinissaannut pisuni 
ataasiakkaani nalilersorneqartassaaq. 

9.5 Biilinut inissiisarfinnut nunaminertat 
illoqarfiup ilaanut pilersaarummi 
pilersinneqassapput.

Biilinut inissiisarfiit illorsuit naqqisa 
iluini sananeqarsinnaapput.

9.6 Qeqqani niuertarfiup nunaminertaq. 

biilinut unittarfia ima ilusilersugaassaaq, 
bussinik pingasunik 
uninngasoqarsinnaalluni tassani bussit 
aggersut ingerlalersullu 
mianersuunneqarnissaat
eqqarsaatigineqassaaq. 

9.7 Ilanngussaq 1-imi takutinneqartutuut 
aqqusineeraliortoqarsinnaavoq.

9.8 Pisuinnaat aqquserngat Qinngutsiinnut 
aqquserngup nutaap ataaniittussaq ima 
angissusilerneqassaaq sanimut 6 

meteriussalluni 2,5 meterisullu 
portutigissalluni minnerpaamik. 

9.9 Immikkoortuni qorsoqarfiusuni 
 pisuinnaat aqqutaat tamakkiisumik 
ilaannakortumilluunniit ikaartarfittut 
pilersinneqassapput, nunamut 
masarsuusumut attuumanatik. 

§ 10  Terrænregulering 
10.1     Sanaartornerni nunasmik 

nalimmassaanermi nuna sapinngisaq 
tamaat mianersuunneqassaaq. 

10.2 Nunamik nalimmassaareernermi 
avatangiisit sanaartornermi 
ilaatinneqan- 
ngitsut ilusaattut 
iluseqalersinneqassapput
sumiiffimmillu qaartiternerlukunik 
salinneqassaaq, qaartiterinermi 
assartuinermiluunniit
siammassimasinnaasunik. 

§ 11  Nunaminertat 
sanaartorfigineqanngitsut

11.1     Ataatsimut pilersaarusia  
 aallaavigalugu sumiiffimmi 
qorsuusumi nunaminertat 
timersornikkut 
sammisasaqartitsinissamut atugassat 
pilersinneqassapput. Tassani 
nassuiarneqassapput sumiiffiup 
masarsuusup qanoq ittuunera 
taseqarnermigut kooqarnermigullu, 
isikkuata tamarmiulluni 
taamaanneranik nunallu 
pinnguartarfiunera 
akulerusimatinneqassallutik.  

11.2 Sanaartukkamut ataasiakaanut 
 nunaminertamik tunniussinermi 
sanaartukkap avatangiisaani nunamik 
suliaqarneq sukumiisumik 
nassuiaatigineqassaaq, tassunga 
ilanngullugit aqquserngit, eqaavinnik 
inioqqaavinnillu inissiinerit, 

pinnguartarfiit nunaminertallu 
uninngaartarfiit il.  

11.3 Nunaminertat siunertamut immikkut. 
aaqqissuunneqarsimatinnagit 
assiaqusersorneqarsimananiluunnit 
taamaaliortoqarnissaanillu Nuup 
Kommunea
akuersissuteqarsimatinnagu 
nunaminertat 
sanaartorfigineqanngitsut arlaannik 
sivisunerusumik inissiiviussanngillat. 

§ 12   Teknikkikkut atortut 

12.1     Teknuikkikkut pilersuutit soorlu 
kuuffissuit, innallagissamik imermillu 
pilersuutit nunap 
iluatigoortinneqassapput.

12.2 Nunap qaavani imeq, tassunga 
ilanngullugu illup qaliaanni imeq, 
pisortat kuuffissuataannut 
kuutsinneqassanngilaq kisiannili 
qanittumi sanaartukkanut, 
aqqusinernut, pisuinnaat aqqutaannut 
nunaminertanullu 
sanaartorfigineqanngitsunut
akornutaanngitsumik 
kuutsinneqassallutik.

12.3 Imikoq pisortat kuffissuaartaannu 
kuutsinneqassaaq.

12.4 Sanaartukkat nutaat pisortat 
innaallagissamut imermullu 
aqqutaannaannut aamma ungasianit 
kiassaanermut kuuffissuarnullu 
aqqutinut attavilerneqassapput. 

Nukissiuutit allat avatangiisinut 
naleqquttut atorneqarsinnaapput.

12.5 Pissutsit immikkut ittut 
pisinnaatitsinngippata pilersuutit 
aqqutaat pioreersut 
sanaartorfigineqassanngillat
aalajangersorneqaratilluunniit. 

12.6 Aqqusineq A-B atuarlugu/sinerlugu 
kussiortoqassaaq (ilanngussaq 1 

takuuk). Kussiaq sumiiffimmit aputip 
aanneranik katersuuffiusinnaassaaq 

§ 13  Avatangiisinik mingutsitsinermi 
killissaritaq

13.1     Immikkut 
piumasaqaateqartoqanngilaq. 

§ 14 Atuilersinnaaneq pillugu 
piumasaqaatit 

14.1 Biilinut inissiisarfissatut piumasaqaatit 
sananeqareersimatinnagit sanaartukkat 
nutaat atorneqalissanngillat, tak. § 9.5.

14.2 Sanaartukkat nutaat pisortat 
kuuffissuaataannut imermillu 
pilersuutaannut attavilersinnagit 
sanaartukkat nutaat 
atorneqalissanngillat.

§ 15  Illoqarfiup ilaanut 
pilersaarummik kommunimullu 
pilersaarummut tapiliussamik 
atorunnaarsitsineq

15.1     Kommunimut pilersaarummut 
tapiliussap matuma 
saqqummiunneqarneratigut illoqarfiup 
ilaani pilersaarut 3C71, Sarfaarsuit 
centereqarfik 3.12.2008-mi tamanut 
nalunaarutigineqarsimasoq 
atuuttuusorlu atorunnaassaaq

